
No marco do convenio asinado co Concello de Santiago de Compostela en materia de 
vía previa administrativa e laboral e mediación en conflitos veciñais, o Colexio ofrece 
esta xornada dirixida a formar os letrados que integran este servizo, amais doutros 
letrados interesados ou profesionais relacionados. 

 
Día: mércores, 18 de outubro 

Horario: de 17.00 a 20.00 h 

Lugar: salón de actos do ICA de Santiago 

Prazas: 50, que se asignarán por orde de inscrición 

Custo: gratuíto  

Inscrición: solicitude por escrito 

Relatoras: Dª Olga Faílde Picallo, Dª Elena Gómez-Segade González e Dª Esther 
Pérez Marcos (letradas mediadoras dos servizos de mediación Penal e Intraxudicial 
Familiar) 

Programa:  

17.00 h: Presentación da xornada a cargo do decano do ICA de Santiago, D. 
Francisco J. Rabuñal Mosquera, e da concelleira de Políticas Sociais do Concello de 
Santiago de Compostela, Dª Concepción Fernández Fernández 

17.15 – 18.15 h: “A mediación veciñal: análise, problemática e técnicas específicas” 

18.15 – 18.30 h: Descanso 

18.30 – 19.30 h: Simulación dun caso práctico de mediación veciñal 

19.30 – 20.00 h: Feedback de cada grupo e posta en común 
 

 
 

 
 

 
A Secretaría Coordinadora Provincial da Coruña do Tribunal Superior de Xustiza 
remitiulle ao Colexio unha comunicación na que se informa de que nos órganos 
xudiciais se están a recibir numerosos escritos iniciadores e de trámite sen asinar 
electronicamente, o que obriga os xulgados a requirir a súa emenda e ocasiona unha 
dilatación na tramitación dos procedementos. 
 
Co fin de atender esta comunicación, queremos volver incidir e recordar a todos 
os colexiados a obriga de asinar de forma electrónica os escritos. 

2. COMUNICACIÓN DO TSXG SOBRE A OBRIGA DE ASINAR ELECTRÓNICAMENTE 
OS ESCRITOS 

1. XORNADA: “A MEDIACIÓN NO ÁMBITO DOS CONFLITOS VECIÑAIS” 

O Consello da Avogacía Galega remitiunos o acordo plenario do pasado 27 de xullo 
polo cal se solicita a todos os colexiados/as que informen das carencias, disfuncións 
ou incidencias dignas de mención que se produzan no ámbito do partido xudicial en 
que desenvolven o seu labor profesional.  
 
Os colexiados/as que o desexen poderán presentar por escrito ante a secretaría do 
Colexio unha relación coas deficiencias que consideren. 

 
 

 
 
 

 
Coma estes últimos anos, o Colexio de Avogados seguirá ofrecendo clases de inglés 
para todos os colexiados/as interesados/as. Esta formación, de carácter gratuíto, 
será impartida por docentes nativos do Workshop English Center na sede principal 
do colexio e dará comezo proximamente con horarios e grupos similares aos do 
curso pasado. 
 
Os colexiados interesados deberán realizar unha preinscrición no curso (por escrito 
na secretaría ou chamando) antes do vindeiro luns 16 de outubro. 

 
As persoas que se preinscriban deberán asistir a unha reunión co equipo docente 
o luns 16 de outubro, ás 20.00 h, no salón de actos do Colexio. Nesa reunión 
ofrecerase información detallada sobre a formación e a creación de grupos segundo o 
nivel de coñecemento. 
 
Poderase ampliar a información ou aclarar calquera dúbida contactando co equipo 
docente, no enderezo electrónico: wordshop.international@gmail.com. 
 

 
 

3. INFORMACIÓN AO CONSELLO DA AVOGACÍA GALEGA SOBRE POSIBLES 
CARENCIAS, DISFUNCIÓNS OU INCIDENCIAS 

4. CLASES DE INGLÉS PARA COLEXIADOS/AS 

